
 

          № 1  ( 1 )  студзень  2007 г.   Выдаецца 
з студзеня 2007 г. 



  

БРЫЛЕЎСКІЯ  ДАЛЯГЛЯДЫ 
 № 1 ( 1 ) студзень 2007 г. 

            Дзень добры, 
    вельмішаноўныя 

     чытачы! 
 

               Вірлівае  бры- 
    леўскае  жыццё,  як 
    і    жыццё   ўсёй   на- 
    шай  краіны, так ці 

  інакш   закранае  пытанні  грамад- 
скіх  суадносінаў.  Па-іншаму,  усё 
гэта называецца  адным  простым  
словам  -  “палітыка”.   Выбары  ў 
мясцовыя Советы дэпутатаў,  пра-   
ца нашага Брылеўскага сельскага    
Савета,  стасункі з грамадскімі ар- 
ганізацыямі  па-за межамі нашага 
рэгіёна, сустрэчы з вядомымі дзея- 
чамі  беларускай  сучаснасці  -  усё 
гэта  і ёсць палітыка ў розных сва- 
іх  праявах.  І  ўзнікла  думка,  каб  
гэтыя  старонкі  брылеўскай  рэча- 
існасці  занатоўваць  для  гісторыі 
пры  дапамозе  друкаванага слова.  
І ў сям’ю нашых вясковых выдан- 
няў уваходзіць новы інфармацый- 
на-грамадскі бюлетэнь  - “Брылеў- 
скія далягляды”.  
    Шчыра кажучы, калі абмяркоў- 
валася гэтая ідэя, давялося пачуць 
і  такое:  “А навошта табе гэта трэ-
ба?  Ня  лезь  ты  ў  тую  палітыку!  
Жыццё  сабе  сапсуеш!..”  Зразуме- 
ла,  што нейкія ваганні ў мяне бы- 
лі.  Аднак падумалася: “А што тут 
страшнага?  Вакол нас адбываюц- 
ца цікавыя з’явы, мы  -  сведкі гіс- 
торыі.   І  гісторыя  наша  павінна 
захавацца для нашчадкаў…” 
     Такім  чынам,  у  вашых  руках, 
шаноўныя,  першы  нумар  новага 
брылеўскага  выдання.   Чытайце. 
Думайце.  Разважайце. 
     Ваш      

ы жывем  у  надзвычай цікавы час.  Так 
 атрымалася, што нашы лёсы  і лёс Баць- 
каўшчыны апынуліся  на  зломе другога 

і  трэцяга  тясячагоддзяў  нашай  эры.  А  такая 
эпахальная  з’ява заўсёды нясе з сабой значныя 
і  непаўторныя  змяненні.   Знік  Савецкі  Саюз. 
Беларусь  была  абвешчана незалежнай  і  сама- 
стойнай  дзяржавай,  і  пачала  адлік свайго но- 
вага  існавання.  
     Хвалі  грамадскай узнёсласці вынеслі  на па- 
верхню   новыя   імёны   рупліўцаў  незалежнай 
Беларусі,  сярод  якіх  сваё  асаблівае месца зай- 
мае Сяргей Іосіфавіч Навумчык.   Ён з’яўляўся 
дэпутатам Вярхоўнага Савета Беларусі  і  быў у 
самым  эпіцэнтры  падзей,  якія  зрабіліся  лёса- 
вызначальнымі для нашай Айчыны. 
     Трэба   сказаць,  што  нам  давялося   сустра- 
кацца з гэтым цікавым чалавекам,  і  адбылося 
гэта  ў  сталіцы Чэхіі  Празе ў чэрвені 2005 года. 
Дэлегацыя  магілёўскай  суполкі “Чароўны  ўс-  

памін” была запрошана  ў Беларускую службу 
“Радыё “Свабода”,  дзе  адбылася цікавая сус- 
трэча  з  Сяргеем Навумчыкам,  Аляксандрам 
Лукашуком,  Ганнай Сурмач  і  іншымі супра- 
цоўнікамі.  Гучалі  песні, шчыравала змястоў- 
ная  размова,  падпісваліся  на памяць кніжкі. 
Сяргей  Навумчык   падпісаў  нам  свой  новы 
зборнік “Быкаў на Свабодзе”,  а  потым зрабіў 
невялічкую  экс- 
курсію   па  “сва- 
бодаўскіх”   абся- 
гах.  І  я  да сёня- 
шняга дня памя- 
таю,  з  якім  хва- 
ляваннем     Сяр- 
гей  Іосіфавіч па- 
казваў беларускі 
бел -чырвона -бе- 

  лы  сцяг у  шэ- 
  рагу      іншых 
    дзяржаўных 
  сцягоў ля ўва- 
  ходу   на   “Ра-   
  дыё     “Свабо- 
  да”… 
        Мінула два 
  гады,    і     ўжо 
  сёння,   у   сту- 
  дзені   2007  го- 
  да,  зноўку Ся-

ргей Навумчік завітаў у нашы Брылі  --  на гэ- 
ты  раз  праз сваю новую кнігу “Сем гадоў Ад- 
раджэньня,  альбо  фрагмэн- 
ты  найноўшай  беларускай 
 гісторыі    ( 1988   -   1995 )”. 
Прывезла  гэты  твор,  а  ра- 
зам  з  ім  і вітанні ад аўтара 
Галіна  Рыгораўна  Кастусё- 
ва -- маладая  настаўніца бе- 
ларускай   мовы  і   літарату- 
ры,  якая  стажыравалася  ў 
Празе. 
     Гартаеш старонкі кнігі -- 
і  адразу  адчуваецца подых 
беларускай гісторыі, адным 
з  удзельнікаў  і  стваральні- 
кам якой быў і ёсць Сяргей Навумчык.  І тым 
больш  усё  гэта  цікава,  што  засведчаныя па-     

  дзеі  адбываліся не ў 
  часы  сівой даўніны, 
  а  літаральна толькі 
  што  --   на  нашай  з  
  вамі памяці. І насы- 
  чаны фактамі, гіста- 
  рычнымі фотаздым- 
  камі,  аўтарскім роз- 
  думам    змест   кнігі 
  дае  чытачам  ясную 
  карціну  таго, як на- 
  ша  Беларусь выйш- 

ла  на  новыя  шляхі  сваёй даўняй  і  вялікай 
гісторыі. 
      Асабіста для сябе я адкрыў тут шмат чаго 
цікавага. Малавядомыя гістарычныя факты 
шырока   рыссыпаны   па   старонках  разма- 
шыстай  рукой  Сяргея Навумчыка.  Адзін  з 
такіх   фактаў  падштурхнуў  мяне  да  разва- 
жанняў   наконт   гістарычных   паралеляў   і 
вяртання  да  спрадвечных  беларускіх  кара- 
нёў.  Аб усім гэтым -- на наступнай старонцы 
гэтага  нумара  “Брылеўскіх даляглядаў”. 
    Хочацца  спадзявацца,  што  руплівая  і са- 
маадданая  праца  Сяргея  Іосіфавіча Навум- 
чыка на ўрадлівай і ўдзячнай ніве ўмацаван- 
ня  незалежнасці  нашай  роднай Беларусі бу- 
дзе і надалей працягвацца. І новыя сустрэчы 
з  гэтым  выдатным  чалавекам  ужо не за га- 
рамі. 
                                               Мікола ЯЦКОЎ. 
       

 Галіна Кастусёва 

ніга Сяргея Навумчыка  “Сем гадоў Адраджэння, альбо фрагмэнты найноўшай беларус- 
 кай гісторыі ( 1988 - 1995 )”  ( гл. с. 2-3 гэтага нумара)  вельмі  цікава апавядае аб тых пе- 

раломных часах.  Адзін з пададзеных фактаў мяне вельмі  моцна ўразіў.  Вось што піша С. На- 
вумчык на старонцы 56:   “На  наступны дзень  (25 жніўня 1991 г.),  калі  ўжо  былі  прынятыя 
рашэньні аб спыненьні дзейнасці КПБ-КПСС  і  камсамола ў Беларусі, дэпутат, касманаўт Ула-
дзімер Кавалёнак узяў у кагосьці з мітынгоўцаў на плошчы  (каля Дома Ўрада)  Бел-Чырвона-Бе- 
лы Сьцяг і таксама прынёс яго ў залю;   побач зь ім увайшлі ў залю дэпутаты  Інэса Драбышэўс- 
кая  і  Аляксандр Лукашэнка…” 
     Аказваецца,  А.Лукашэнка ў тыя часы меў дачыненне да зацверджання беларускай нацыя- 
нальнай  сімволікі  ў  якасці дзяржаўнай.  Як дыпламаваны гісторык,  ён ведаў, што Беларусь 
мае сваю адметную мінуўшчыну  --  са сваімі асаблівасцямі і сімваламі.  І  гэтыя веды,  як мне 
падаецца,  негледзячы ні на якія акалічнасці, дазваляюць А.Лукашэнку адчуваць подых вялі- 
кай беларускай гістарычнай спадчыны .  І  калі сёння  ў стасунках паміж Расіяй і нашай дзяр- 
жавай узнікла эканамічная ( і палітычная ) напружанасць,  я разумею,  чаму менавіта вось гэ- 
тыя словы сказаў Аляксандр Рыгоравіч: 
      
  “Я ніколі не згаджуся на паглынанне Расіяй Беларусі. Не для таго я ў свой час быў абраны пер- 
шым Прэзідэнтам, каб праз дзесятак гадоў убраць маю краіну з геаграфічнай карты Еўропы. 

           Расія стала навязваць сваю валюту Беларусі, калі    
   ў  Маскве зразумелі,  што  Лукашэнка не адмовіцца ад   
   незалежнасці сваёй краіны. Мы бачым у гэтым кавар- 
   ную  задуму  адабраць  нашу  незалежнасць  абходным  
   шляхам.  Але  мы  не  хочам атрымліваць свае зарпла- 
   ты з Крамля.  Зрэшты,  наш беларускі рубель мацней- 
   шы,  чым  расійскі,  наша  інфляцыя  ўдвая ніжэйшая, 
   чым у Расіі.  Ніхто  ў  Беларусі мяне б не  падтрымаў,  
   калі  б  я  цяпер здаў нашу валюту”.     
                                                       (“Звязда”, 26. 01. 2007 г.) 
        “На каленях Беларусь ніколі не стаяла.  Не стане і 
   зараз!..   Мы жывём  у  цэнтры  Еўропы і павінны нар- 

мальна жыць і з Усходам, і з Захадам, нармальна жыць з нашымі суседзямі, таму што іх не вы- 
біраюць… Усе мы - правыя і левыя, партыйныя і беспартыйныя - павінны зразумець, што наша 
суверэнная Беларусь  --  гэта універсальная каштоўнасць, якая ўсіх нас родніць і аб’ядноўвае”. 
                                                                                                                               (“Звязда”, 27. 01. 2007 г.) 
       “Беларусь пачынаюць душыць, цкаваць, над намі проста здзекуюцца. Беларусь больш не мо- 
жа ашалела бегчы  ў Расію па той прычыне,  што расійскае кіраўніцтва гэтага не хоча.  На Бе- 
ларусь ужо  не першы год ідзе масіраваная атака.  Якая краіна эканамічна можа за два гады вы- 
трымаць двайное павялічэнне цэн на газ?  Праўда ў тым, што мы з-за розных прычын дапусцілі 
ў  практычнай  рэалізацыі  сваёй  правільнай знешняй палітыкі памылку  –  мы ляцелі на адным 
крыле.   Мы дзеля Расіі заўсёды былі з ёй у адной лодцы.  Мы ніколі не паддаваліся на заманьван- 
не на той бок.  Калі  б мы  праводзілі празаходнюю палітыку,  тут бы ўжо даўно стаялі натаў- 
скія войскі.   Раней,  чым  у  іншай краіне, яны б былі тут.   Мы заўсёды былі з Расіяй.  Але Расія 
заўсёды кідала ў нас камень.  Але калі нам пятлю накінулі на шыю  –  хто гэта будзе цярпець?” 
                                                                                (“Звязда” 31. 01. 2007 г.) 

Фота Інтэрнэт 


